
Ons almal dra iets met ons saam wat ons herinner. Ons onthou laat ophelder. Soms is dit ‘n meubelstuk in jou huis, 
Ouma se spieëlkas of Oupa se stoel, dalk ‘n knipmens, ‘n borsspeld of ‘n bak. Ek is baie sentimenteel, oral is daar 
sulke onthou in my huis, ‘n ring, ‘n houtbak wat my pa lank gelede uit Zimbabwe vir my gebring het, ‘n groot eikehout 
kas, sonar foto’s van my kinders, ‘n resepteboek eintlik te veel om op te noem. Hierdie goed neem jou terug na ‘n 
plek en ‘n tyd en ‘n persoon. Jy onthou die reuk, die dag waar jy was en hoe oud jy was. Baie goed dwarrel by jou 
gedagtes uit om nooit weer terug te kom nie, maar sulke onthou-oomblik-stukke bly vir altyd. 
 
Jesus weet hoe maklik mense vergeet. Hoe gou twyfel begin nesskop. Daarom gee Hy ‘n onthou oomblik en beelde 
in sy dissipels se hartskamers. En anders as my ring of resepteboek, is dit nie skaars nie, nie eers waardevol nie, dit 
is alledaags en doodgewoon. Maar dit is vasgebrand in oomblik en tyd … brood en wyn. Dit gaan saam met ‘n groot 
gebeurtenis, Paasfees in Jerusalem! Elke Jood se droom. En die kruisiging! Elke Christen se hoop. 
 
Tweeduisend jaar later onthou ons steeds, word die verhaal oor vertel deur brood en wyn. Brood en wyn wat deel 
word van jou en my liggaam, van jou wese.  
 
Die meeste van ons het ook so onthou ete, dalk saam met jou ouers, ‘n laaste kuier voor iemand oorsee vertrek. 
Dikwels is dit nie bo gemiddelde kos of vreemde bestemmings nie. Dit wat jou laat onthou is die mense saam met 
wie jy die maaltyd gedeel het. 
 
Vandag dink ons terug aan die maaltyd van Jesus saam met sy dissipels die aand voor sy kruisiging. More oggend 
deel ons die onthou saam met miljoene ander in brood en wyn. Die ewige hoop, die ewige vergifnis en die ewige 
lewe. Mag ons met elke skewe sny brood die genade gedenk.  
 
TEKS: Markus 14: Die instelling van die nagmaal 
(Matt. 26:26-29; Luk. 22:15-20; 1 Kor. 11:23-25) 
22Terwyl hulle eet, het Jesus brood geneem en die seën gevra. Daarna het Hy dit gebreek en vir hulle gegee met die 
woorde: “Neem dit, dit is my liggaam.” 
23Toe neem Hy 'n beker en nadat Hy die dankgebed uitgespreek het, gee Hy dit vir hulle, en hulle het almal daaruit 
gedrink. 24Hy sê vir hulle: “Dit is my bloed, die bloed waardeur die verbond beseël word en wat vir baie mense 
vergiet word. 25Dit verseker Ek julle: Ek sal nie weer wyn drink nie tot op daardie dag wanneer Ek die nuwe wyn in 
die koninkryk van God sal drink.” 
 
Gebed: Here laat my nooit vergeet nie. Amen 
Hettie Wessels / Bron (https://www.facebook.com/hettie.niekerkwessels) 
 

https://www.facebook.com/hettie.niekerkwessels


 
Jy kan ook jou dankoffer en bydraes vir die gemeente deur die 
ZAPPER selfoon toepassing gee. Vir meer inligting of navrae:  

Charlene @ 021 853 5991 

Meer oor die kerkjaar 
Klik op die link vir meer inligting 

https://dinkjeug.co.za/meer-oor-die-kerkjaar/ 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

DANKOFFERS / BYDRAES 
 
 
 
 
 
 
 
 
 
 
 

 

Lourensrivier Gemeente 
ABSA (Strand) 

Takkode:  334-312 
Reknr.  420 580 231 
Betalingsbewys asb. 

 Aan: fin@lourensrivier.co.za 
 

https://dinkjeug.co.za/meer-oor-die-kerkjaar/


GEBEDSVERSOEKE 
Ek wil jou uitnooi om gebruik te maak van die platforms wat beskikbaar is om jou 
gebedsversoek te plaas:  
 
1. WhatsApp na Lémari Fourie  - 0826929086 
2. E-pos na die kerkkantoor admin@lourensrivier.co.za 
3. Posbus buite kerkkantoor se deur (sien foto regs) 
 
Ek verseker jou, dat ons nie een versoek nalaat nie en dat ons gereeld vir elkeen 
bid. As jy nie besonderhede van jou versoek wil gee nie, is dit heeltemal in orde. Die 
Liewe Heer ken jou omstandighede. Al wat ons vra, is net ‘n naam of selfs ‘n briefie 
wat lui: "Bid vir my vir werk. Van A"  
 
Vir enige navrae, kontak my gerus!  
Liefde en seënwense,  
Lémari Fourie 
Aanbiddingsbediening / lemaribkkr@gmail.com / Tel: 0826929086 
 
 
 

 

 

 

 

 

 

 

 

 

 
 
 
 
 
 
 

 
 
 
 

DAGBOEK VIR DIE WEEK 
  

Sondag 17 April  
09:00 Paassondag Feesdiens 

 
Maandag 18 April 

Gesinsdag 
 

Woensdag 20  
08:00 Senior Manne 

09:00 Bidgroep 
 

Donderdag 21 April 
09:30 Vroue Bybelstudie  

in klein saaltjie 
 

Vrydag 22 April 
05:30 Sakemanne 

06:00 Mannegroep 
 

Sondag 24April 
09:00 Erediens 

09:00 Kinderkerk 
17:30 Lifeline Jeug 

  

mailto:admin@lourensrivier.co.za
mailto:lemaribkkr@gmail.com


 
'n Gesprek oor Vroeë Kind 

Ontwikkeling in ons omgewing.  
  
Jy word uitgenooi na 'n kuier gesprek oor VKO 
in ons omgewing. Dit vind plaas in 
samewerking met Diaconia en word aangebied 
deur Melanie Thirion, Lemay Martin en Amanda 
Smith (Bestuurder: Maatskaplike Werk Dienste 
- Strand). 
  

Ons hoop op twee uitkomste: 
  

Eerstens help dit ons met 'n bestekopname en 
die uitruil van kennis rakende die bestaande 
projekte van hierdie aard waarby 
Ringsgemeentes betrokke is; en 
  

Tweedens is dit ook 'n geleentheid om weer 
kennis te neem van die reuse werk wat deur 
ons plaaslike Badisa-tak gedoen word in hierdie 
opsig. 
  

Ons hoop regtig om 'n goeie aantal deelnemers 
by hierdie belangrike geleentheid te hê. Ek dink 
ons almal is deeglik bewus van die 
noodsaaklikheid van VKO vir ons almal se 
toekoms in ons pragtige land.  
  

Hier is meer besonderhede: 
Datum: 20 April 2022 
Plek: Strand-Noord kerkgebou 
Tyd: 18:00 
  

RSVP asb by info@ngkstrandnoord.co.za 

Rugby is sy passie en nou roep Italië!!! 
MJ Terblanche is gekies om in September/Oktober saam met die Marlow o.13 
Rugbyspan na Italië te toer. 480 Rugbyspelers en 32 spanne, het in Maart in 
Cradock aan die Marlow Rugbytoernooi deelgeneem. Slegs 23 rugbyspelers is 
gekies. 
 
MJ is ‘n graad sewe leerder van die Laerskool Lochnerhof in Strand. “Ek het ‘n 
passie vir rugby en dié toer is ‘n droom wat waar geword het.” 
Die koste vir die toer is R43 990. Die jonge man nodig borge en/of bydraes tot sy 
droom.  
 
Mense wat belangstel om te help, of weet van ‘n fondsinsamelings aksie waarby 
hy betrokke kan raak, kan ‘n epos stuur na tiliza.terblanche26@gmail.com 
 
Arnie Terblanche (Pa): 084 554 8729 
Tiliza Terblanche (Ma): 082 326 2949 
 
Bank besonderhede  
Mrs T Terblanche,  
Capitec saving account 1242135322 
Verwysing - Rugbytoer 
 
Stuur bewys van betaling na tiliza.terblanche26@gmail.com of 0823262949 
 
 

 

 

 

 

 

 



 

 

 
  

DRUIWE van De Doorns! 
  

Die Ruimte Sentrum in Millsstraat 96, 
verkoop weer weekliks heerlike druiwe, vars 
afgelewer vanaf De Doorns, vanaf Dinsdag, 12 

April 2022. 
  

Koste: R85 vir 3.5 kg 
  

Plaas asseblief u bestelling teen  
Maandae 10h00 vir afhaal op Dinsdae. 

  
Skakel  

Jean-Marie / Gerda by 
021-8548234 

 

Snuffelmark 
Datums vir 2022   

 
Laaste Woensdag  

van ’n maand & 12:00 
 

30 Maart 
25 Mei 

29 Junie 
27 Julie 

31 Augustus 
28 September 

 
Geen Snuffelmark in 
Oktober, November, 

Desember weens 
Feesmark / Santa’s Fair 

 

VOORBIDDING 
 

Ds. Petrie vir sy boodskap 
 

Ons bid vir elkeen wat siek is, in die 
hospitaal is of tuis aansterk. 

 
Bid vir Oekraïne  

 God van vrede en geregtigheid. 
Ons bid vir vrede 

en die neerlê van wapens. 
Ons bid vir die mense 

wat vrees vir hulle lewens.  
Gees van God, vou hulle toe in u 

vertroostende nabyheid. 
  

 
 



 

2022 FEESMARK 

Voornemende uitstallers - laai asb. al die nodige vorms op die kerk 

se webtuiste af https://www.lourensrivier.co.za/ 

 

 
 
 
 
 
 
 
 
 

Lourensrivier Feesmark 
Vrydag 21 Oktober tot Saterdag 5 November 

Dagboek die datums!!Sien jou daar 

Pret-aktiwtiteite (Bron Algoagemeenskapskerk-webblad) 

 

 


